
■ OR DA LA VITA DA LUDMILLA CAHENZLI

Ils 25 dal mais è mes spendrament
La frestgera cuntegna be pli senf ed ina
frischla d’agl setgentada. Da baiver datti
be pli aua da spina. Ed ils uffants na sur-
vegnan per da pausa gnanca pli ils bis-
cotgs sitgs usitads. Uschia è la situaziun
avant ils 25.

Ils 25 è lura mintgamai il di dal
spendrament. La paja è sin il conto! Jau,
Ludmilla Cahenzli, poss prender l’auto
e charrar cun il davos dagut benzin al
tancadi. Per cletg vai engiu!

Suenter vom jau en stizun. Là emple-
nesch jau dus chars cun las mangiativas
elementaras ch’ina famiglia moderna
dovra ozendi. Tustgets, zutgers,
pommes chips, glatsch, red bull, ketch-
up, sirup, conservas, etc. Sa chapescha
cumpr jau era chaussas sanadaivlas. Ra-
violis da spinat e salata lavada, tagliada
e pachetada en stgarnuzs igienics da
plastic. Latiers sosa da salata finida che
sa lascha manaivel tegnair diesch onns.

Il quint a la cassa summa a var 400
francs. Tut loscha ch’jau poss puspè
cumprar tanta rauba chatsch jau mia
carta ec en l’apparat e paj il quint.

Pachetar la rauba en las tastgas è adi-
na in stress. Durant ch’jau sun londervi
da pachetar mes battaclanc, incassescha
la cassiera per il solit tar pliras clientas,
ed jau cunmias bleras tastgas occupesch
memia bler plaz.

Avant trais mais – jau er entamez il
stress da pachetar – è capità insatge fitg
penibel. Spermai en stizun stat ina dun-
na ch’jau enconusch atgnamain mo a

mesas. Er ella sua da pachetar sia man-
tunada da mangiativas en var diesch ta-
stgas. Aha, pens jau. Qua è anc in’autra
che sto emplenir stgaffas. Jau fatsch la
remartga: «Navair, igl è flot, sch’ins po
puspè cumprar tut quai ch’i dovra.» La
dunna ch’jau enconusch mo a mesas fa
ina fatscha surstada e dumonda: «Per-
tge?»

Jau: «Ma oz èsi ils 25. La paja è sin il
conto. Ed ins ha puspè raps per far cu-
missiuns.»

La dunna ma guarda sco sch’jau fiss
ina creatira d’in auter planet. E suenter
intginas secundas che paran d’esser
uschè lungas sco ina mesa perpetnadad
di ella: «Ma questa fasa manglass ins
avair surmuntà en nossa vegliadetgna.»
Jau ma sent sco sch’ella m’avess schla-
vazzà ina lumpa bletscha enturn las ure-
glias e ma concentresch cumplainamain
da plazzar ils jogurts uschia ch’els na

vegnan betg splattitschads durant il
transport.

Ella ha cumplettamain raschun,
pens jau. Jau sun ina persuna malmadi-
ra. Jau na vegn betg da tegnair a mastrin
mias quaidas e dun ora da buna fai ils
daners, fin ch’i n’ha nagut pli sin il con-
to. E gliez è per il solit il cas gia diesch
dis suenter che la paja è vegnida.

Plain admiraziun guard jau suenter a
la dunna ch’jau enconusch mo a mesas.
Ella stauscha ses char cun ina tscherta
resolutadad e sa mova cun dies grad tras
la fulla da glieud. Jau ma regord ch’in-
satgi ha ina giada raquintà ch’ella saja
contabilista. Cler! Quai èsi. Ella è con-
tabilista. Sco contabilista han ins adina
ina buna survista da sias finanzas. Ins ha
sut controlla tuttas expensas. Ins na
cumpra mai insatge malnizzaivel. Ins na
vegn mai en las cifras cotschnas. Ins na
fa mai putgads sco jau, Ludmilla Ca-
henzli. E probabel èn ins insumma in
meglier carstgaun.

Jau ma turpegel e fatsch il propiest:
en mia proxima vita davent jau
contabilista.

In mais pli tard entaup jau puspè la
dunna ch’jau enconusch mo a mesas. I
capita en la medema stizun. Jau vegn
gist si da garascha ch’jau ves ella. Ella
emprova da manevrar in char tgemblà
cun mangiativas en l’ascensur. Ella ma
salida da surengiu sco quai ch’i descha
ad ina contabilista che ha sut controlla
sias finanzas. Jau la salid da quai teme-
litg da sutensi sco quai ch’i descha ad
ina dunna che n’ha betg sut controlla si-
as finanzas.

Ma en quel mument ch’jau pass sper
ella vi, ma vai tuttenina si ina glisch.
Daco entaup jau questa contabilista va-
lurusa atgnamain adina ils 25 en stizun.
Pertge na ves jau mai ella ils 30, ils 7, ils
15 u ils 20 dal mais, cura ch’jau vom a
far las pitschnas cumissiuns? Curius! U
forsa plitost dubius!

Forsa enconusch jau gea questa buna
contabilista bler meglier che mo a me-
sas.

Prest èsi puspè ils 25. Jau ma legr gia
da pudair ir a cumprar en. Betg mo per-
quai ch’jau poss puspè emplenir mias
stgaffas, mabain era per entupar la buna
contabilista cun ses char tgemblà.

Il cudesch pon ins retrair online tar Lia
Rumantscha www.liarumantscha.ch
(http://www.liarumantscha.ch / sites / content /
online_shop.html?shop:view = details &
shop:productid = 2830) u tar mintga librariaILLUSTRATURA YVONNE GIENAL/WWW.YVONNE-GIENAL.CH

■ PCD SVIZRA

Disciplinar dapli las dunnas
(anr) Las dunnas da la Partida cristian-
democratica (pcd) svizra fan savens cun
lur atgnas posiziuns e parolas quitads al
directori da la pcd svizra. Perquai vuless
quel ch’ellas sa tegnessan pli fitg vi da la
lingia da la partida naziunala.

Tenor il president da la pcd svizra,
cuss. naz. Christoph Darbellay, duessen
novas reglas valair per las subgruppa-
ziuns: pcd dals giuvens, dals seniors e da
las dunnas e che duessian perquai sutta-
scriver ina cunvegna. Mo las dunnas da

la pcd na vulan betg novas prescripziuns.
Lur argument: Il directori haja sancziunà
lur statutas. Tut l’auter considereschien
ellas sco buccarè.

Mo i na stettia betg uschè mal en la
famiglia cristiandemocratica. La presi-
denta da las dunnas da la pcd, Babette
Sigg, lascha valair ch’i haja bain dà en
il passà problems da communicaziun.
Ussa mettia ella dentant gronda paisa
sin discurs cun il directori da la pcd
svizra.

■ UESTGIU DA CUERA

Renovau la missio canonica
(anr) Suenter che la missio canonica
(l’incarica ufficiala dalla baselgia) da to-
chen dacheu era scadida ha uestg Vitus
Huonder renovau quella per:

Vitus Dermont sco menader dil post

da rectorat per l’instrucziun religiusa.
Quei vala pigl entir cantun Grischun. La
sedia secatta a Cuera. GiselaWalser-Port-
mann sco gidontra ella pastoraziun da
carstgauns impedi el Grischun.

